
ҪӖНӖ КӖНЕКЕ fc-

ТАТЬЯНА ШАРКОВДН ВИҪЕ 
Яп-ялтӑркка ука пек 

пурҫӑн, 
Тӗрленӗ пӗрчӗн 

суйласа. 
Чӑваш малашлӑхӗ 

те пур ҫав, 
Ун ӗмӗчӗ хитре, таса. 
ҪАПЛА ҫырнӑ Чӑваш ха

лах поэчӗ Петӗр Хусанкай 
1926 ҫулта «Чӑваш тӗрри» 
сӑвӑра. Арҫын кӗпи ҫинчи 
эрешсем тыткӑнланӑ-ши ӑна 
е хӗрарӑм кӗски, е пит шӑлли 
ҫинчи тӗрӗллӗ ҫырулӑх... Вӑл 
та, ку та пулӗ. Кашнийӗнче -

пирӗн неселсен палли, арусен-
чен тепӗр ӑрӑва куҫса пынӑ 
пуянлӑх, тӗрӗ философийӗ. 
Ахаль ҫыншӑн тӗрӗ - куҫа 
илӗртекен асамлӑх, илем. Ис-
кусствоведсемпе ятарлӑ спе-
циалистсем вара унра эпир 
палӑртма мехел ҫитереймен-
нине, чӑваш тӗнчине тытса 
тӑракан вӑя палӑртаҫҫӗ. Пӗрре 
пӑхсан питӗ ансат пек туйӑна-
кан чӑваш тӗрри ытла та 
тарӑн «тымарлӑ» /хамӑр утса 
тухнӑ ҫул-йӗр пекех/ иккен. 
Куҫпа киленнӗ хушӑрах ӑна 

« в у л а м а » , 
ҫӗр-ҫӗр, пин-
пин ҫул каял-
ла йӑх пуҫла-
мӑшӗнче тӑнӑ 
ҫынсен кӑ-
мӑл-шухӑшне, 
вӗсене мӗн 
канӑҫсӑрлан-
тарнине пӗл-
ме пулать. 
Анчах пирӗн 
тӗлте ан ча-
рӑнса лар-
тӑрччӗ атала-
ну. Тата те
мнее ӗмӗр 
иртсен те ҫак 
эрешсем ҫӗн 
ч ӑ в а ш с е н е 
т ы т к ӑ н л а м а 
ан пӑрахчӑр. 
Ҫапла пултӑр 
тесе тӑрӑшнӑ 
та мӑн-мӑн 
асаннесемпе 

ун хыҫҫӑн килнӗ тӑванӑмӑр-
сем. Чӑваш тӗррине ятарласа 
тӗпченӗ. Сӑмахран, иртнӗ 
ӗмӗрӗн иккӗмӗш ҫурринче ҫак 
ӗҫе хӑйӗн пурнӑҫ тӗллевӗ 
вырӑнне хунӑ Раҫҫей тава 
тивӗҫлӗ, Чӑваш халӑх худож
нике Екатерина Ефремова. 
Шел, виҫӗ ҫул каялла вӑл 
пирӗнтен уйрӑлса кайрӗ. Анчах 
та Екатерина Иосифовнӑн вӗре-
некенӗсем ун ӗҫне малалла 
тӑсаҫҫӗ. Сӑмахӑм ЧР культу
рен тава тивӗҫлӗ ӗҫченӗ Тать
яна Шаркова пирки. Асӑннӑ 
ӳнерҫӗн, ылтӑн алӑллӑ асамҫ-
ӑн алли витӗр тухнӑ ал шӑл-
лисем, сӗтел ҫиттисем, панна-
сем, ытти хатӗрсем тӗрлӗ 
куравсенче яланах чи сумлӑ 
вырӑнта. 

- Шел, питӗ кая юлса 
уҫрӑм эпӗ хам валли Татьяна 
Шарковӑн этнопедагогика 
эрешӗн философине, - тесе 
ҫырать Геннадий Волков ака-
демикӗмӗр. - Паян вара, ятар-
лӑ специалист-искусствовед 
пулмасан та, унӑн пӗр ӗҫӗпех 
Татьяна Васильевнӑн /Таню-
кӑн/ пултарулӑх биографине 
уҫса пама пултарнӑ пулӑт-
тӑм... 

Ӑҫтан илтӗм-ха ҫак йӗрке-
сене? Нумаях пулмасть Татья
на Шаркова-Изратова ӳнерҫӗн, 
тӗрӗ ӑстин пурнӑҫӗпе, пулта-
рулӑхӗпе паллаштаракан «Три 
солнца Татьяны Шарковой» 
альбом каталог кун ҫути курчӗ. 
Шӑпах ҫакӑнта вырӑн тупнӑ та 

ентешӗмӗрӗн, Раҫҫейри чи 
паллӑ этнопедагогӑн пил сӑ-
махӗ вырӑнне ҫырнӑ тишкерӳ 
статйи. 

Чӑваш тӗррисем тӗс вӑйли-
пе палӑрса тӑнине асӑнать 
статья авторе. Авалхи тӗрӗсен-
чи ӳкерчӗксен ҫыпӑҫулӑхне ита-
льянсен чаплӑ картинисемпе 
танлаштарать. Паянхи эреш-
сенче те упранса юлнӑ ҫак 
пахалӑхсем. «Тӗслӗх вырӑнне 
Татьяна Шарковӑн парнинех 
илем», - тет Геннадий Никан-
дрович. 

Мӗн парнеленӗ-ха Танюк 
хӑйӗн амӑшӗн тӑванне, эпир 
пурте лайӑх пӗлекен академи-
кӗмӗре? «Унран хитре ал шӑл-
ли тӗнчере урӑх ҫук пулӗ. 
Ӳкерчӗксем питӗ кӑткӑс. Тӗп 
вырӑнта - виҫӗ кӗскӗ, пурнӑҫ 
паллин хӗвелӗсем. Чӑвашсен 
виҫӗ хӗвел пулнӑ, иккӗшне -
ҫухатнӑ. Ҫакскерсене каялла 
тавӑрсан чӑвашсен шӑпи те-
л е й л ӗ п у л ӗ . В и ҫ ҫ ӗ 
килӗшӳлӗхӗн таса палли, -
ҫакӑн пек пӗтӗмлетӳ тӑвать 
ӑсчахӑмӑр. - Чӑваш тӗрри - ку 
юрату е юрату пирки пӗлтерни, 
ку юрату юрри.. . Ҫакӑ та 
пӗтӗмпех мар-ха. Ку - тӗн те, 
ӗненӳпе шанчӑка пӗрлештерсе 
юратӑва ҫавӑраканни те. Чӑ-
ваш тӗррин биоэнергийӗ мӗне 
тӑрать. Хӑшӗсем м а с м а к -
пуҫ ыратнине, кӗскӗ - чӗре, 
сурпан чун ыратӑвне ирттерсе 
яни пирки манса та кайнӑ 
пулӗ... Чӑваш халӑхӗн пулта-

руллӑ хӗрӗ хӑй вал
ли виҫӗ хӗвел туп-
нӑ, ҫакӑ хӑйӗн те-
лей тӗнчине уҫнипе 
танлашать. Татья-
на-Танюка тӑван 
халӑха хӑйӗн те-
лейӗн виҫӗ хӗвелӗ 
патне тавӑрма пу-
лӑшма пехил пара-
тӑп». 

Ҫак сӑмахсем 
ҫумне урӑх нимех 
те хушса каламал-
ли ҫук. Ҫакна ҫеҫ 
пӗлтерем: альбом 
каталогра ҫавӑн 
пекех искусствове-
д е н и д о к т о р е 
А.А.Трофимов, Рас
сей тава тивӗҫлӗ, 
Чӑваш халӑх худож
нике Е.И.Ефремова, 
А.П.Хусанкай ӑсчах, 
ытти паллӑ ҫынсем 
Татьяна Шарковӑн 
пултарулӑхне тиш-
керсе хак панӑ. 
Кунтах асамҫӑ Та-
нюкӑн ӗҫӗсемпе ки-
леннӗ май ҫуралнӑ 
сӑвӑ ҫаврӑмӗсем: Николай 
Исмуков, Геннадий Айхи, Раи
са Сарпи, Светлана Асамат, 
Михаил Сунтал, Георгий Ирхи 
ҫырнӑ йӗркесем. Ҫавӑнпа 
пӗрлех, ҫакӑ чи пахи пулё, 
кӗнекере тӗрӗ ӑстин чи чаплӑ 
ӗҫӗсемпе паллашма пултарат-
пӑр. Чаршав, сӗтел ҫи витти, 
«Манӑн Чӑваш Ен» пит шӑлли, 
«Иккӗн, Таврӑну», «Аваллӑх 

ҫыхӑнӑвӗ», «Телей кайӑкӗ», 
«Амӑшӗ. Пирӗшти», «Чӑваш 
вӑйӑ карти» тата ытти панна-
сем кирек кама та тыткӑнла-
ма пултараҫҫӗ. 

Ҫапла Татьяна Шаркова 
хӑйӗн виҫӗ хӗвел тӗнчинчи 
ҫуттипе, ӑшшипе пире те 
ырӑлӑх, телей кӳрет. 

Н а д е ж д а С М И Р Н О В А . 
• ТАТЬЯНА ШАРКОВӐН ӖҪӖСЕМ. 


